
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 1801: ᕿᐱᓗᓐᓂᖅ 

ᖃᐅᔨᓴᖅᑕᐅᓂᕐᒧᑦ 

ᕿᐱᓗᓐᓂᖅ ᖃᐅᔨᓴᖅᑕᐅᓂᕐᒧᑦ 
 

ᐱᔾᔪᑎᖓ  

1. ᖃᐅᔨᓴᕐᑕᐅᓂᖅ ᐱᕕᖃᕐᓂᐅᕗᖅ ᓄᑖᓄᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓄᓪᓘᓐᓃᑦ 
ᓅᑦᑐᓄᑦ ᐃᖅᑲᓇᐃᔮᒧ ᐊᔾᔨᒌᖏᑦᑕᖓᓄᑦ ᑲᒪᒋᔭᖃᕆᐊᖃᕐᓂᕐᒧᑦ ᓱᖏᐅᑎᓂᕐᒧᑦ 
ᐃᖅᑲᓇᐃᔮᖓᓄᑦ ᑕᑯᑦᓴᐅᑎᑦᓯᓂᕐᒥᓪᓗ ᐱᔪᓐᓇᕐᓂᖓᓂᑦ ᑲᒪᒋᔭᖃᕐᓂᕐᒧᑦ ᐱᓕᕆᐊᖏᓐᓂᑦ.  
 

2. ᐃᖅᑲᓇᐃᔭᖅᑎ ᐱᓕᕆᑦᓯᐊᕋᓗᐊᕐᒪᖔᑦ ᐱᐅᓯᖓᓗ ᐃᑲᔫᑎᖃᕐᓂᐊᖅᑐᖅ ᑲᔪᓯᑎᑦᓯᓂᕐᒧᑦ 
ᐋᖅᑭᑦᓯᒪᓂᖏᓐᓄᑦ ᑐᕌᒐᐃᑦ ᐱᓇᓱᐊᖅᑕᐃᓪᓗ. ᐃᖅᑲᓇᐃᔭᖅᑎᐅᑉ ᐱᓕᕆᐊᕆᓂᖓ 
ᐱᐅᓯᖓᓪᓘᓐᓃᑦ ᓈᒻᒪᖏᑉᐸᑦ, ᑲᒪᒋᔭᖃᕈᓐᓇᑦᓯᐊᖏᑉᐸᓪᓘᓐᓃᑦ ᓈᒻᒪᑦᑐᒥᑦ 
ᑲᒪᒋᔭᕆᐊᖃᕐᓂᕐᒥᓪᓘᓐᓃᑦ ᒪᓕᑦᑕᐅᒋᐊᖃᖅᑐᓂᑦ, ᒐᕙᒪᒃᑯᑦ ᓄᓇᕗᒻᒥ (GN) 
ᐊᖏᖅᓯᒪᓂᖃᖅᑐᖅ ᓇᓗᓇᐃᖅᓯᓂᕐᒧᑦ ᐃᖅᑲᓇᐃᔭᖅᑎ ᐱᕕᖃᖅᑎᑕᐅᓂᖓᓄᑦ 
ᐃᑲᔪᖅᑐᖅᑕᐅᓂᕐᒥᓪᓗ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖓᓂᑦ ᑲᔪᓯᓂᖃᑦᓯᐊᕐᓂᕐᒧᓪᓗ. 
ᐃᖅᑲᓇᐃᔭᖅᑎ ᐱᓕᕆᐊᖃᕈᓐᓇᖏᑉᐸᑦ ᒪᓕᑦᑕᐅᒋᐊᖃᖅᑐᓂᑦ, ᕿᐱᓗᑦᑕᐅᓂᖅ 
ᖃᐅᔨᓴᖅᑕᐅᓂᕐᒧᑦ ᐃᓱᒪᒋᔭᐅᔪᓐᓇᖅᑐᖅ.  

 

ᐃᓄᐃᑦ ᖃᐅᔨᒪᔭᑐᖃᖏᑕᑦ (ISV) ᑐᙵᕕᖏᑦ  

3. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᑦ:  

• ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ − ᐊᔪᕈᓐᓃᖅᓴᕐᓂᖅ ᓱᓇᓕᕆᓗᓂ ᑕᑯᓐᓇᕐᓂᒃᑯᑦ, 
ᑲᔪᖏᖅᓴᐃᓂᒃᑯᑦ, ᐱᓇᓱᖕᓂᒃᑯᑦ ᐊᒻᒪ ᐆᒃᑐᕋᕐᓂᒃᑯᑦ. ᒐᕙᒪᒃᑯᑦ ᓄᓇᕗᒻᒥ 
ᐊᑐᐃᓐᓇᐅᑎᑦᓯᓂᐊᖅᑐᑦ ᐱᕕᑦᓴᖃᖅᑎᑦᓯᓂᕐᒥᑦ ᐱᕕᖃᖅᑎᑦᓯᓂᕐᒥᓪᓗ ᐃᖅᑲᓇᐃᔭᖅᑎᒥ 
ᖃᐅᔨᓴᖅᑕᐅᔪᒥ ᑎᑭᐅᑎᑎᑦᓯᓂᕐᒧᑦ ᓯᓚᑐᔪᒃ ᐱᔪᓐᓇᑦᑎᐊᕐᓂᕐᒧᑦ ᐊᔪᙱᑕᖃᕐᓂᕐᒧᓪᓗ 
ᐱᕙᓪᓕᐊᑎᑦᓯᓂᕐᒧᑦ ᑕᑯᓐᓇᖅᑎᑦᓯᓂᒃᑯᑦ, ᑲᔪᖏᖅᓴᐃᓂᒃᑯᑦ, ᐱᓕᒻᒪᑦᓴᕐᓂᒃᑯᑦ, 
ᖃᓗᐃᓕᐅᕐᓂᒃᑯᓪᓗ. 

 
• ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ − ᐱᓕᕆᖃᑎᒌᖕᓂᖅ ᐊᑕᐅᓯᑦᑕᐃᓐᓇᒧᑦ 

ᐱᔾᔪᑕᐅᔪᒧᑦ: ᒐᕙᒪᒃᑯᑦ ᓄᓇᕗᒻᒥ ᐊᖏᖅᓯᒪᓂᖃᖅᑐᑦ ᓇᓗᓇᐃᖅᓯᓂᕐᒧᑦ 
ᐱᓕᕆᕝᕖᑦ/ᒐᕙᒪᒃᑯᑦ ᑎᒥᖁᑎᖏᑦ ᖃᐅᔨᓴᕈᓐᓇᕐᓂᖏᓐᓄᑦ ᓇᓗᓇᐃᖅᓯᓂᕐᒧᓪᓗ 
ᐃᖅᑲᓇᐃᔭᖅᑎ ᓈᒻᒪᑉᐸᑦ ᓯᓚᑐᔫᑉᐸᓗ ᑲᒪᒋᔭᖃᕐᓂᕐᒧᑦ ᐱᓕᕆᐊᑦᓴᖏᓐᓂᑦ 
ᐃᖅᑲᓇᐃᔮᖅ. 

 

ᑐᑦᓯᕋᐅᑎ  

4. ᐅᓇ ᑎᓕᐅᕆᔾᔪᑎ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑎᒥᖁᑎᓕᒫᖏᓐᓄᓪᓗ ᖃᐅᔨᓴᖅᑕᐅᔪᓂᑦ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 1801: ᕿᐱᓗᓐᓂᖅ 

ᖃᐅᔨᓴᖅᑕᐅᓂᕐᒧᑦ 

ᑐᑭᖏᑦ  

5. ᕿᐱᓗᓐᓂᖅ ᖃᐅᔨᓴᖅᑕᐅᓂᕐᒧᑦ ᓄᖅᑲᖅᑎᑕᐅᓂᐅᕗᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓂᑦ 
ᐃᓱᓕᓚᐅᖅᑎᓐᓇᒍ ᖃᐅᔨᓴᖅᑕᐅᓂᖓ ᐱᑦᓯᐊᖏᓐᓂᕐᒧᑦ, ᐱᓕᕆᑦᓯᐊᖏᓐᓂᕐᒧᑦ, 
ᓈᒻᒪᖏᓐᓂᖓᓄᓪᓘᓐᓃᑦ.   

 
6. ᖁᑦᓯᓂᖅᓴᒨᖅᑕᐅᓂᖅ ᑐᑭᖃᖅᑐᖅ ᐱᔭᑦᓴᖅᑖᖅᑎᑕᐅᓂᖓᓂᑦ ᐃᖅᑲᓇᐃᔭᖅᑎ ᓄᑖᒧ 

ᐃᖅᑲᓇᐃᔮᒧ ᖃᐅᔨᓇᓱᐊᖅᑕᐅᓯᒪᔪᖅ ᐊᑭᓕᖅᑕᐅᔾᔪᑎᖓ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᕆᖃᑦᑕᖅᓯᒪᔭᖓᓂᑦ.  

 
7. ᓅᑕᐅᓂᖓ ᑐᑭᖃᖅᑐᖅ ᐱᔭᑦᓴᑖᖅᑎᑕᐅᓂᖓᓄᑦ ᐃᖅᑲᓇᐃᔭᖅᑎ ᓄᑖᒧ ᐃᖅᑲᓇᐃᔮᒧ 

ᖃᐅᔨᓇᓱᐊᖅᑕᐅᓯᒪᔪᖅ  
ᑕᕝᕙᓂᑦᓴᐃᓐᓇᖅ ᐊᑭᓕᖅᑕᐅᔾᔪᑎᖓᓂᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᕆᖃᑦᑕᖅᓯᒪᔭᖓᓂᑦ.  

 
8. ᐱᓕᕆᐊᖃᕐᓂᕐᒧᑦ ᐊᐅᓚᑦᓯᓂᖅ ᐱᓕᕆᕙᓪᓕᐊᓂᐅᖏᓐᓇᖅᑐᖅ ᐊᐅᓚᑦᓯᔨ ᐃᖅᑲᓇᐃᔭᖅᑎᓗ 

ᐱᓕᕆᖃᑎᒌᑦᑎᓪᓗᒋᒃ ᐱᕙᒌᔭᕐᓂᕐᒧᑦ, ᖃᐅᔨᓴᕐᓂᕐᒧᑦ ᕿᒥᕐᕈᓂᕐᒧᓪᓗ ᐃᖅᑲᓇᐃᔭᖅᑎᐅᑉ 
ᐱᓕᕆᐊᓄᑦ ᐱᓇᓱᐊᖅᑕᖏᓐᓄᑦ ᑐᕌᒐᖏᓐᓄᓪᓘᓐᓃᑦ ᐃᓘᓐᓇᒍᓪᓗ ᐃᑲᔫᑎᖏᓐᓄᑦ 
ᑲᑐᔾᔨᖃᑎᒌᓄᑦ. ᐱᕙᓪᓕᐊᔾᔪᓯᖅ ᑎᓕᐅᕆᓂᐅᕗᖅ ᐱᐅᓯᕚᓪᓕᑎᑦᓯᖏᓐᓇᕐᓂᕐᒧᑦ 
ᐃᖅᑲᓇᐃᔭᖅᑏᑦ ᑲᒪᒋᔭᖃᕐᓂᕐᒧᑦ ᐱᕚᓪᓕᑎᑦᓯᓂᕐᒧᑦ. ᐱᓕᕆᕙᓪᓕᐊᓂᖅ ᐊᑐᐃᓐᓇᐅᑎᑦᓯᓂᕐᒧᑦ 
ᐅᖃᖃᑎᒌᓐᓂᕐᒧᑦ ᐃᖅᑲᓇᐃᔭᖅᑏᓄᑦ ᐱᓕᒻᒪᑦᓴᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ 
ᑭᙴᒪᒋᔭᖏᓐᓄᑦ.  

 
9. ᐃᖅᑲᓇᐃᔭᓕᓵᖅᑐᓄᑦ ᐱᓕᕆᐊᕆᔭᐅᔪᓂᒃ ᖃᐅᔨᓴᖅᑕᐅᔾᔪᑎᒧᑦ ᑕᑕᑎᕆᐊᓕᒃ ᓴᓇᓯᒪᓂᖓ 

ᐃᑲᔪᕐᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᕆᔭᐅᔪᓂᑦ ᐃᖅᑲᓇᐃᔭᖅᑎᓄᑦ ᖃᐅᔨᓴᖅᑕᐅᓂᖏᓐᓂᑦ. 
 
10. ᒪᓕᑦᑕᐅᔭᕆᐊᓖᑦ ᐱᓕᕆᐊᖑᔪᒧᑦ ᐃᓚᖃᖅᑐᖅ ᐊᖏᖅᑕᐅᓯᒪᔪᓄᑦ ᐱᓕᕆᐊᕆᔭᐅᔪᓂᒃ, 

ᓱᓕᕆᓂᐊᓂᑦ ᐊᒻᒪᓗ  
ᐱᐅᓯᕐᒥ ᐋᖅᑭᑦᓯᒪᔪᓂ ᒪᓕᒐᖃᕆᐊᖃᖏᑦᑐᖅ ᓇᓗᓇᐃᖅᓯᓂᕐᒧᑦ ᒪᓕᑦᓯᐊᕋᓗᐊᕐᒪᖔᑦ 
ᐊᒻᒪᓗ/ᐅᕝᕙᓗᓃᑦ ᑭᓇᑐᐃᓐᓇᖅ ᖃᐅᔨᒪᔭᕆᐊᖃᕐᓂᖓᓂᑦ; ᐊᒻᒪ ᓴᖅᑭᑎᑦᓯᓂᕐᒥᑦ 
ᐃᖅᑲᓇᐃᔭᕐᕕᒻᒥ ᒪᓕᒐᕐᓂᑦ ᑎᓕᓯᔾᔪᑎᓄᓪᓘᓐᓃᑦ ᐋᖅᑭᑦᑕᐅᓯᒪᔪᓄᑦ ᐃᖅᑲᓇᐃᔭᕐᕕᒋᔭᕐᒧᑦ. 

11. ᐱᑦᓯᐊᖏᓐᓂᖅ ᒪᓕᒋᐊᓕᒻᒥᓂᒃ ᒪᓕᖏᓐᓂᖅ ᒪᓕᑦᑕᐅᔭᕆᐊᓖᑦ ᐱᓕᕆᐊᖑᔪᒧᑦ 
ᐃᖅᑲᓇᐃᔭᖅᑎᒧ ᑲᒪᒋᔭᖃᕐᓂᕐᒧᑦ ᐱᓕᕆᐊᖏᓐᓂᑦ ᐃᓚᒋᑦᓱᒍ ᒐᕙᒪᒃᑯᓐᓂᑦ 
ᐃᖅᑲᓇᐃᔭᕐᕕᓐᓂᑦ ᐃᓄᓐᓄᑦ ᑕᐅᑐᑦᑕᐅᓕᕈᑎᓄᑦ. 
 

ᐊᑐᐃᓐᓇᐅᔪᑦ  

12. ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᐱᔭᑦᓴᖅᑖᖅᑎᑕᐅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᑦ, 
ᐃᓕᔭᐅᖃᑦᑕᖅᑐᖅ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 1801: ᕿᐱᓗᓐᓂᖅ 

ᖃᐅᔨᓴᖅᑕᐅᓂᕐᒧᑦ 

ᖃᐅᔨᓴᖅᑕᐅᓂᕐᒧᑦ.  
 
13. ᐃᖅᑲᓇᐃᔭᖅᑎ ᓅᑎᑕᐅᑉᐸᑦ, ᖁᑦᓯᓐᓂᖅᓴᒨᖅᑕᐅᓂᖅ, ᐊᖏᕈᓂᓪᓘᓐᓃᑦ  
      ᐱᔭᑦᓴᑖᖅᑎᑕᐅᓂᕐᒧᑦ ᐊᓯᐊᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓐᓂᑦ, ᐃᓕᔭᐅᒐᔭᖅᑐᖅ 
ᖃᐅᔨᓴᖅᑕᐅᓂᕐᒧᑦ.  
  
14. ᐃᖅᑲᓇᐃᔭᖅᑎᓕᒫᓄᑦ ᐃᓕᓐᓂᐊᑎᑦᓯᔨᐅᖏᑦᑐᐃᑦ, ᖃᐅᔨᓴᖅᑕᐅᓂᖅ ᐃᒪᐃᑦᑐᖅ: 
 

• ᑕᖅᑭᓄᑦ ᐱᖓᓲᔪᖅᑐᓄᑦ ᐱᒋᐊᙵᕐᓂᖓᓂᑦ ᐱᔭᑦᓴᑖᖅᑎᑕᐅᓂᖓᓄᑦ 
ᐃᖅᑲᓇᐃᔮᖅᒧ ᐊᑭᓕᖅᑕᐅᔾᔪᑎᖓ 12 ᐊᑦᓯᓂᖅᓴᒥᓪᓘᓐᓃᑦ;  
 

• ᑕᖅᑭᓄ 12-ᓄ ᐱᒋᐊᙵᕐᓂᖓᓂᑦ ᐱᔭᑦᓴᑖᖅᑎᑕᐅᓂᖓᓄᑦ ᐃᖅᑲᓇᐃᔮᖅᒧ 
ᐊᑭᓕᖅᑕᐅᔾᔪᑎᖓ 13 ᖁᑦᓯᓂᖅᓴᒥᓪᓘᓐᓃᑦ; 

 
• ᑕᖅᑭᓄᑦ ᐱᖓᓲᔪᖅᑐᓄᑦ ᐱᔭᑦᓴᑖᖅᑎᑕᐅᓂᖓᓄᑦ ᐃᓗᐊᓂ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓐᓂᑦ (ᐃᓚᒋᔭᐅᖏᑦᑐᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ        
ᐃᓇᖏᖅᓯᔨᐅᓂᕐᒧᓪᓗ ᐃᖅᑲᓇᐃᔭᖅᑎᓄᑦ). 
 

15. ᐃᖅᑲᓇᐃᔭᖅᑎ ᐅᖃᐅᔾᔭᐅᓂᐊᖅᑐᖅ ᑕᑭᓂᖓᑕ ᖃᐅᔨᓴᖅᑕᐅᓂᕆᓂᐊᖅᑕᖓᓂ ᑎᑎᖅᑲᓂᑦ  
ᐊᑐᐃᓐᓇᐅᑎᑦᓯᕕᐅᓂᖓᓂ. 

 
16. ᒥᓂᔅᑕᐃᑦ ᑐᓪᓕᐊᑕ ᐊᖓᔪᖅᑳᖓ ᐃᖅᑲᓇᐃᔭᖅᑎᑦᓯᔫᑉ ᐱᓕᕆᕝᕕᒃ/ᑎᒥᖁᑎᖏᑦ 

ᒥᑭᓪᓕᒋᐊᕆᔪᓐᓇᖅᑐᑦ ᓴᒃᑯᐃᓂᕐᒥᓪᓘᓐᓃᑦ ᐃᖅᑲᓇᐃᔭᖅᑎᐅᑉ ᖃᐅᔨᓴᖅᑕᐅᓂᖓᓂᑦ.  
 

17. ᒥᓂᔅᑕᐃᑦ ᑐᓪᓕᐊᑕ ᐊᖓᔪᖅᑳᖓ ᐃᖅᑲᓇᐃᔭᖅᑎᑦᓯᔫᑉ ᐱᓕᕆᕝᕕᒃ/ᑎᒥᖁᑎᖏᑦ 
ᑐᑦᓯᕋᕈᓐᓇᖅᑐᑦ ᐅᖓᕝᕙᕆᐊᖅᑕᐅᖁᔨᓂᕐᒧᑦ ᖃᐅᔨᓴᖅᑕᐅᓂᕐᒥᑦ ᒥᓂᔅᑕᒧ ᑲᒪᒋᔭᖃᖅᑐᒧᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖓᓂᑦ ᐊᖏᖅᑕᐅᑉᐸᑦ, ᖃᐅᔨᒃᑲᐃᓂᖅᑕᖃᕆᐊᖃᖅᑐᖅ 
ᑎᑎᖅᑲᑎᒍᑦ ᐃᖅᑲᓇᐃᔭᖅᑎᒧᑦ, ᐅᓪᓗᐃᑦ 30 ᓯᕗᓂᖓᒍᑦ ᐃᓱᓕᓚᐅᖅᑎᓐᓇᒍ 
ᖃᐅᔨᓴᖅᐅᒋᐊᖓᕈᑎᖓ. ᖃᐅᔨᒋᐊᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ (HRM) 
ᑎᓕᐅᕆᔾᔪᑎ 901 − ᖃᐅᔨᓴᖅᑕᐅᓂᕐᒧᑦ. 

 
18. ᖃᐅᔨᓴᖅᑕᐅᓂᖅᑕᖃᖅᑎᓪᓗᒍ, ᐊᐅᓚᑦᓯᔩᑦ ᐋᖅᑭᑦᓱᐃᒋᐊᖃᖅᑐᑦ ᖃᐅᔨᒋᐊᕐᓂᕐᒧᑦ ᑲᑎᒪᓂᕐᓂᑦ 

ᐊᑐᐃᓐᓇᐅᑎᑦᓯᓂᕐᒥᓪᓗ ᖃᖓᙳᕋᐃᑉᐸᑦ ᐅᖃᐅᓯᖃᕐᓂᕐᒥᑦ ᐃᖅᑲᓇᐃᔭᖅᑎᒧ 
ᐱᕙᓪᓕᐊᓂᖓᓄᑦ, ᐅᖃᖃᑎᖃᕐᓂᕐᒧᑦ ᐋᖅᑭᑦᓯᑦᓴᐅᑎᒋᓂᕐᒥᓪᓗ ᐃᓱᒫᓘᑕᐅᔪᓂᑦ 
ᑲᒪᒋᔭᖃᕐᓂᕐᒥᓪᓗ ᑭᖑᓪᓕᐹᖅᒥ ᕿᒥᕐᕈᓂᕐᒥ ᐃᓱᓕᕝᕕᖓᓂᑦ ᖃᐅᔨᓴᖅᑕᐅᓂᐅᑉ.  
ᖃᐅᔨᒋᐊᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ (HRM) ᑎᓕᐅᕆᔾᔪᑎ 901 − 
ᖃᐅᔨᓴᖅᑕᐅᓂᕐᒧᑦ. 

19. ᐃᓱᒫᓘᑕᐅᔪᓂᑦ ᓇᓗᓇᐃᖅᓯᔪᖃᖅᐸᑦ ᖃᐅᔨᓴᕐᓂᖅᑕᖃᖅᑎᓪᓗᒍ, ᐊᐅᓚᑦᓯᔨ 
ᐅᖃᖃᑎᒌᒍᑎᖃᕆᐊᓕᒃ ᐃᖅᑲᓇᐃᔭᖅᑎᒧᑦ ᓈᒻᒪᓈᖅᑐᒃᑯᑦ ᐃᑲᔪᖅᑐᖅᑕᐅᓗᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐱᓕᕆᕝᕕᖓᓄᑦ. ᓈᒻᒪᑦᑐᓂᑦ ᑎᑎᕋᖅᑕᐅᕙᓪᓕᐊᓂᖓᓂᑦ 
ᐃᓱᒫᓘᑕᐅᔪᓄᑦ ᑕᒻᒪᖅᓯᒪᖏᑦᑐᓂᓪᓗ ᖃᓄᐃᓕᐅᕐᓂᕐᒧᑦ ᓇᓗᓇᐃᖅᓯᒍᑎᖃᕐᓂᕐᒧᑦ 
ᕿᐱᓗᑦᑕᐅᓂᕐᒧᑦ ᖃᐅᔨᓴᖅᑕᐅᓂᕐᒧᑦ. ᖃᐅᔨᒋᐊᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 
(HRM) ᑎᓕᐅᕆᔾᔪᑎ 801 − ᐃᖅᑲᓇᐃᔭᖅᑎᒥ ᐃᓂᖅᑎᕆᓂᕐᒧᑦ. 

 
20. ᐃᖅᑲᓇᐃᔭᖅᑎ ᖁᑦᓯᓂᖅᓴᒨᖅᑕᑉᐸᑦ ᐊᑭᑦᑐᕋᐅᑎᓂᐅᖏᑦᑐᒃᑯᑦ ᐱᓕᕆᔾᔪᓯᒃᑯᑦ, ᐱᓕᕆᐊᖓᓗ 

ᐊᔾᔨᒋᖏᑉᐸᐅᒃ ᓯᓚᑐᔪᒃ ᐱᔪᓐᓇᑦᑎᐊᕐᓂᖅ ᐃᖅᑲᓇᐃᔮᑉ, ᕿᐱᓗᑦᑕᐅᓚᐅᖅᑎᓐᓇᒍᓗ 
ᖃᐅᔨᓴᖅᑕᐅᓂᕐᒧᑦ ᐃᖅᑲᓇᐃᔭᖅᑎ ᐅᑎᖅᑎᑕᐅᔪᓐᓇᖅᑐᖅ ᐃᖅᑲᓇᐃᔮᒥᓂᖓᓄᑦ 
ᐊᔾᔨᐸᓗᖓᓂᓪᓘᓐᓃᑦ ᐃᖅᑲᓇᐃᔮᖅᒧ.  

 
21. ᐃᖅᑲᓇᐃᔭᖅᑎᓕᒫᓄᑦ ᐃᓕᓐᓂᐊᑎᑦᓯᔨᐅᖏᑦᑐᐃᑦ, ᖃᐅᔨᓴᖅᑕᐅᓂᖓ ᐃᖅᑲᓇᐃᔭᖅᑎᐅᑉ 

ᕿᐱᓗᑦᑕᐅᔪᓐᓇᖅᑐᖅ 
ᖃᐅᔨᓴᖅᑕᐅᓂᕐᒧᑦ ᐱᔾᔪᑎᒋᓗᒍ ᓈᒻᒪᖏᓐᓂᖓ, ᐱᓕᕆᐊᖃᑦᓯᐊᖏᑉᐸᑦ, 
ᐱᑦᓯᐊᖏᓐᓂᕐᒧᓪᓘᓐᓃᑦ (ᓲᕐᓗ. ᒪᓕᖏᓐᓂᕐᒧᑦ ᒪᓕᒋᐊᓕᒻᒥᓂᒃ ᐱᓕᕆᐊᖑᓂᐊᖅᑐᓂᑦ). 
ᐱᔾᔪᑎᒋᑉᐸᖏᑦ ᕿᐱᓗᑦᑕᐅᓂᕐᒧᑦ ᐱᓕᕆᐊᖃᑦᓯᐊᖏᑉᐸᑦ, ᐱᑦᓯᐊᖏᓐᓂᕐᒧᓪᓘᓐᓃᑦ, 
ᐱᓕᕆᕝᕕᒃ/ᑎᒥᖁᑎᖏᑦ ᐅᖃᖃᑎᖃᕆᐊᓖᑦ ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᖅᐸᓐᓂᕐᒧᑦ 
ᖃᐅᔨᒪᔨᑕᕐᒥᑦ ᖃᐅᔨᓇᓱᐊᕐᓂᕐᒧᑦ ᐊᓯᐊᒎᖓᕈᓐᓇᕐᓂᐅᔪᓂᑦ ᕿᐱᓗᑦᑕᐅᓚᐅᖅᑎᓐᓇᒍ 
ᐃᖅᑲᓇᐃᔭᖅᑎ ᖃᐅᔨᓴᖅᑕᐅᓂᕐᒧᑦ.  
 

22. ᐊᑐᓕᖁᔭᐅᔪᑦ ᕿᐱᓗᕐᓂᕐᒧᑦ ᐃᖅᑲᓇᐃᔭᖅᑎᒥ ᖃᐅᔨᓴᖅᑕᐅᔪᒥ ᑲᒪᒋᔭᐅᔭᕆᐊᖃᖅᑐᖅ 
ᒥᓂᔅᑕᐅᑉ ᑐᓪᓕᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᑲᔪᖅᑐᐃᓂᕐᒧᑦ ᑎᑎᕋᖅᓯᒪᔪᑦ 
ᐃᓚᓕᐅᑎᔭᐅᓯᒪᒋᐊᓖᑦ ᐊᑐᓕᖁᔭᐅᔪᓄᑦ (ᓲᕐᓗ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᕆᔭᐅᔪᓂᒃ 
ᕿᒥᕐᕈᓂᕐᒧᑦ ᑕᑕᑎᕆᐊᓖᑦ, ᐅᐸᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ). ᐊᖏᖅᑕᐅᔭᕆᐊᖃᖅᐹᑦ 
ᐊᑐᓕᖁᔭᐅᓯᒪᔪᑦ, ᐃᖅᑲᓇᐃᔭᖅᑎ ᖃᐅᔨᒃᑲᖅᑕᐅᒋᐊᓕᒃ, ᑎᑎᕋᖅᓯᒪᔪᑎᒍᑦ, ᐃᓱᓕᓚᐅᖅᑎᓐᓇᒍ 
ᖃᐅᔨᓴᖅᑕᐅᓂᖓ.  

 
23. ᐃᖅᑲᓇᐃᔭᖅᑎ ᕿᐱᓗᑦᑕᐅᔪᖅ ᖃᐅᔨᓴᖅᑕᐅᓂᕐᒧᑦ ᓄᖅᑲᖅᑎᑕᐅᑦᓴᐅᑎᒋᒐᔭᖅᑐᖅ 

ᐱᔪᓐᓇᕐᓂᖃᕋᔭᕋᓂᓗ ᐃᖅᑲᓇᐃᔭᖅᑎᑕᐅᑲᓐᓂᕐᓂᕐᒧᑦ ᒪᕐᕉᓐᓄᑦ ᐊᕐᕌᒎᓐᓄᑦ.  ᖃᐅᔨᒋᐊᕐᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ (HRM) ᑎᓕᐅᕆᔾᔪᑎ 801 − ᐃᖅᑲᓇᐃᔭᖅᑎᒥ 
ᐃᓂᖅᑎᕆᓂᕐᒧᑦ. 

 
24. ᖃᐅᔨᒋᐊᕐᓗᒋᑦ ᐅᑯᐊ ᐊᐅᓚᑦᓯᓂᕐᒧᑦ ᐱᓕᕆᐊᕆᔭᐅᔪᓂᒃ ᐊᐅᓚᑦᓯᓂᕐᒧᑦ ᐱᕙᓪᓕᐊᓂᖏᓐᓄᑦ:  

 
• ᐱᓇᓱᐊᖅᑕᐅᔪᑦ ᒪᓕᑦᑕᐅᔭᕆᐊᖃᖅᑐᓪᓗ ᐋᖅᑭᑦᓯᒪᓂᖏᓐᓄᑦ ᑕᑕᑎᕆᐊᓕᒃ 

ᖃᐅᔨᓴᖅᑕᐅᓂᕐᒧᑦ 

• ᖃᐅᔨᓴᖅᑕᐅᓂᕐᒧᑦ ᐱᓕᕆᐊᕆᔭᐅᔪᓂᒃ ᕿᒥᕐᕈᓂᕐᒧᑦ ᑕᑕᑎᕆᐊᓕᒃ − ᑕᖅᑭᓄᑦ 
ᐱᖓᓲᔪᖅᑐᓄᑦ  
 

• ᖃᐅᔨᓴᖅᑕᐅᓂᕐᒧᑦ ᐱᓕᕆᐊᕆᔭᐅᔪᓂᒃ ᕿᒥᕐᕈᓂᕐᒧᑦ ᑕᑕᑎᕆᐊᓕᒃ − ᑕᖅᑭᓄᑦ 12-ᓄ 
 

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 901 − ᖃᐅᔨᓴᖅᑕᐅᓂᕐᒧᑦ  
 

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 801 − ᐃᖅᑲᓇᐃᔭᖅᑎᒥ ᐃᓂᖅᑎᕆᓂᕐᒧᑦ 
 
25. ᐃᖅᑲᓇᐃᔭᖅᑎᓕᒫᑦ ᕿᐱᓗᑦᑕᐅᔪᑦ ᖃᐅᔨᓴᖅᑕᐅᓂᕐᒧᑦ, ᐃᓕᓐᓂᐊᑎᑦᓯᔩᓪᓗ ᕿᐱᓗᑦᑕᐅᔪᑦ 

ᖃᐅᔨᓴᖅᑕᐅᓂᕐᒧᑦ ᐱᔪᓐᓇᕐᓂᖃᖅᑐᑦ ᐊᓯᐊᓄᑦ ᓅᓐᓂᕐᒧᑦ ᐃᑲᔪᖅᑕᐅᓂᕐᒧᑦ. 
 
ᐃᓚᒍᑖ 26 30−ᒧᓄ ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᑎᑦᓯᔨᓄᑦ ᐃᓕᓐᓂᐊᑎᑦᓯᔩᓪᓗ 
ᐊᖓᔪᖅᑳᖏᓐᓄᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᓐᓂᓕᓐᓄᑦ 12-ᒧᓄ ᐃᓕᓐᓂᐊᕐᕕᓐᓂᑦ 
 
26. ᐃᓕᓐᓂᐊᑎᑦᓯᔩᑦ ᐃᖅᑲᓇᐃᔮᖅᑖᖅᑐᑦ ᖃᐅᔨᓴᖅᑕᐅᓂᕐᒧᑦ ᐊᖏᖃᑎᒌᒍᑎᒃᑯ 

ᐃᖅᑲᓇᐃᔮᖅᑖᕈᑎᓄᑦ ᐱᔭᕇᖅᓯᓚᐅᖅᑎᓪᓗᒋᑦ ᒪᕐᕉᓐᓂᒃ ᐊᕐᕌᒎᓐᓂᑦ (2)  
ᐱᔨᑦᓯᕋᕐᓂᕐᒧᑦ ᐃᓕᓐᓂᐊᑎᑦᓯᔨᐅᓗᓐᓂ ᐃᓕᓐᓂᐊᕐᕕᒻᒥ ᓄᓇᕗᒻᒥ. 

 
27. ᐃᓕᓐᓂᐊᑎᑦᓯᔩᑦ ᕿᐱᓗᑦᑕᐅᔪᑦ ᖃᐅᔨᓴᖅᑕᐅᓂᕐᒧᑦ ᐱᔾᔪᑎᖃᖅᑐᒧᑦ ᐱᔾᔪᑎᖃᖏᑦᑐᒧᓪᓘᓐᓃᑦ.  

ᖃᐅᔨᒋᐊᕐᓗᒋᑦ ᑎᑎᕋᖅᓯᒪᓂᓕᒃ 18-ᒥ ᓄᓇᕗᒻᒥ ᐃᓕᓐᓂᐊᑎᑦᓯᔩᑦ ᑲᑐᔾᔨᖃᑎᖐᖏᑦᑕ  
ᐊᖏᖃᑎᒌᒍᑎᖓᓄᑦ.  

 
28. ᐃᓕᓐᓂᐊᑎᑦᓯᔨ ᕿᐱᓗᑦᑕᐅᑉᐸᑦ ᖃᐅᔨᓴᖅᑕᐅᓂᕐᒧᑦ ᐱᔾᔪᑎᖃᕋᓂ, ᖃᐅᔨᒃᑲᖅᑕᐅᒋᐊᓕᒃ 

ᑎᑎᕋᖅᓯᒪᔪᑎᒍᑦ 
ᑐᓂᔭᐅᔭᕆᐊᖃᕐᓂᒃᑯᑦ ᑎᑎᖅᑲᓂᐊᕐᕕᑎᒍᑦ 60 ᐅᓪᓗᐃᑦ ᐅᓪᓗᖅᓯᐅᑎᑎᒍᑦ ᐃᓱᓕᓚᐅᖅᑎᓐᓇᒍ 
ᐃᓕᓐᓂᐊᕐᕕᐅᑉ ᒪᑐᓂᐊᕐᓂᕆᔭᖓ ᐃᓕᓐᓂᐊᑎᑦᓯᔨᐅᑉ ᐃᖅᑲᓇᐃᔭᕐᕕᒋᔭᖓ. ᐃᓕᓐᓂᐊᑎᑦᓯᔩᑦ 
ᐃᖅᑲᓇᐃᔭᖏᓐᓇᕆᐊᖃᖅᑐᑦ ᖃᐅᔨᒃᑲᐃᔾᔪᑎᖃᖏᓐᓇᕈᑎᖏᓐᓄᑦ ᓄᖅᑲᖅᑎᑕᐅᓂᖓᓗ 
ᐱᒋᐊᓚᖓᑎᓪᓗᒍ ᑭᖑᓪᓕᐹᖅᒥ ᐅᓪᓗᖓᓂ ᐃᓕᓐᓂᐊᕐᓂᐅᑉ ᐊᕐᕌᒍᖓ.  

 
29. ᕿᐱᓕᓐᓂᕐᒧᑦ ᐃᓕᓐᓂᐊᑎᑦᓯᔨᐅᑉ ᖃᐅᔨᓴᖅᑕᐅᓂᖓᓄᑦ ᐱᔾᔪᑎᖃᕐᓗᓂ 

ᐱᓕᕆᐊᖃᑦᓯᐊᖏᓐᓂᖓᓄᓪᓘᓐᓃᑦ ᐃᑲᔪᖅᑐᐃᔪᓂ ᑎᑎᕋᖅᓯᒪᔪᖁᑎᖃᕐᓗᓂ ᓴᓇᔭᐅᓯᒪᔪᓂ 
ᒥᓂᔅᑕᐅᑉ ᑐᓪᓕᐊᓄ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐃᓕᓐᓂᐊᑎᑦᓯᔨ 

      ᕿᐱᓗᑦᑕᐅᑉᐸᑦ ᖃᐅᔨᓴᖅᑕᐅᓂᕐᒧᑦ ᐱᔾᔪᑎᖃᕋᓂ, ᖃᐅᔨᒃᑲᖅᑕᐅᒋᐊᓕᒃ ᑎᑎᕋᖅᓯᒪᔪᑎᒍᑦ 
      ᓄᖅᑲᖅᑎᑕᐅᓂᖓ ᐱᒋᐊᑦᓴᐅᑎᒋᒐᔭᖅᑐᖅ. ᕿᐱᓗᑦᑕᐅᓂᖅ ᖃᐅᔨᓴᖅᑕᐅᓂᕐᒧᑦ 

ᐱᔾᔪᑎᖃᕐᓂᖅ  
      ᖃᖓᑐᐃᓐᓇᐅᔪᓐᓇᖅᑐᖅ, ᑭᖑᓪᓕᖅᐹᖓᓄᑦ ᐃᓕᓐᓂᐊᑎᑦᓯᔨᐅᑉ ᖃᐅᔨᓴᖅᑕᐅᓂᖓᓄᑦ.  
 

https://gov.nu.ca/iu/iqkanaijaqtulirijikku/information/iqkanaijaqtinut-maligait-uqalimaagani
https://gov.nu.ca/iu/iqkanaijaqtulirijikku/information/iqkanaijaqtinut-maligait-uqalimaagani
https://gov.nu.ca/iu/iqkanaijaqtulirijikku/information/iqkanaijaqtinut-maligait-uqalimaagani

30. ᐃᓕᓐᓂᐊᑎᑦᓯᔩᑦ ᐊᖓᔪᖅᒡᑳᖏᑦ ᑐᖏᓕᖏᓪᓗ ᐃᓕᓐᓂᐊᑎᑦᓯᔩᑦ ᐊᖓᔪᖅᑳᑦ 
ᐃᓱᒪᒋᔭᐅᓂᐊᖅᑐᑦ ᐃᓕᓐᓂᐊᑎᑦᓯᔨᐅᓂᖏᓐᓂᑦ ᕿᐱᓗᑦᑕᐅᔪᓐᓇᖅᑐᐃᑦᑕᐅᖅ  
ᖃᐅᔨᓴᖅᑕᐅᓂᕐᒧᑦ ᐱᔾᔪᑎᖃᖏᓪᓗᓂ ᒥᓂᔅᑕᖓᓄ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
ᐊᖏᖅᑕᐅᓯᒪᔪᖅ ᕿᐱᓗᑦᑕᐅᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᑐᑦᓯᕋᐅᑎ ᑐᓂᔭᐅᔪᓐᓇᖅᑐᖅ 
ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᓐᓄᑦ/ᑐᖏᓕᖓᓗ ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᓐᓄᑦ 
ᑎᑎᕋᖅᓯᒪᔪᑎᒍᑦ ᑐᓂᔭᐅᔭᕆᐊᖃᕐᓂᒃᑯᑦ ᑎᑎᖅᑲᓂᐊᕐᕕᑎᒍᑦ 60 ᐅᓪᓗᐃᑦ ᐅᓪᓗᖅᓯᐅᑎᑎᒍᑦ 
ᐃᓱᓕᓚᐅᖅᑎᓐᓇᒍ ᐃᓕᓐᓂᐊᕐᕕᐅᑉ ᒪᑐᓂᐊᕐᓂᖓᑕ ᐅᓪᓗᖓ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᕐᕕᒋᔭᖓ. ᐃᓕᓐᓂᐊᑎᑦᓯᔩᑦ ᐊᖓᔪᖅᒡᑳᖏᑦ ᑐᖏᓕᖏᓪᓗ ᐃᓕᓐᓂᐊᑎᑦᓯᔩᑦ 
ᐃᖅᑲᓇᐃᔭᖏᓐᓇᕆᐊᖃᖅᑐᑦ ᖃᐅᔨᒃᑲᐃᔾᔪᑎᖃᖏᓐᓇᕈᑎᖏᓐᓄᑦ ᓄᖅᑲᖅᑎᑕᐅᓂᖓᓗ 
ᐱᒋᐊᓚᖓᑎᓪᓗᒍ ᑭᖑᓪᓕᐹᖅᒥ ᐅᓪᓗᖓᓂ ᐃᓕᓐᓂᐊᕐᓂᐅᑉ ᐊᕐᕌᒍᖓ.  ᖃᐅᔨᒋᐊᕐᓗᒋᑦ 
ᐃᓚᒍᑖ 108 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ.  

 

ᐱᔪᓐᓇᕐᓂᖏᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ  

31.  ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ  
 
32.  ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓ  
 
33.  ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓᑦ 

 
34.  ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ ᐊᖏᖃᑎᒌᒍᑎᖓᑦ 
 
35. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
 
36. ᐊᐅᓚᑦᑎᔨᒻᒪᕆᓐᓄᑦ ᖃᐅᔨᒋᐊᕈᑎᑦ 
 
37. ᑲᑐᔾᔨᖃᑎᒌᓐᓄᑦ ᐃᓚᒋᔭᐅᙱᑦᑐᑦ ᖃᐅᔨᒋᐊᕈᑎᑦ 
 
38. ᒪᓕᒋᐊᓖᑦ ᐅᑉᐱᕆᔭᐅᔪᑦ ᐱᐅᓯᐅᔭᕆᐊᓖᓪᓗ 

 
39. ᐊᔾᔨᒌᖏᑦᑐᐃᑦ ᓅᑎᑕᐅᔪᒪᓂᕐᒧᑦ ᖃᐅᔨᒪᔾᔪᑏᑦ 
 

ᖃᐅᔨᒋᐊᕐᕕᑦᓴᐃᑦ  

40. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ:  

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ 

https://www.gov.nu.ca/sites/default/files/fin_2016_neu-ca-exp-sept-30-2018-inuktitut_for_print.pdf
https://www.gov.nu.ca/sites/default/files/nta_collective_agreement_expiring_june_30_2021-inuk_aug_3_final.pdf
https://gov.nu.ca/sites/default/files/education_act-conssnu2008c15_1_-_iu.pdf
https://gov.nu.ca/sites/default/files/code_of_values_and_ethics_final_inuktitut_1.pdf

ᐃᖃᓗᐃᑦ, ᓄᓇᕗᑦ 
975-6211 
 

 
 


